
1 MÅLET MED PLANEN 
Hydla hyttegrend er eit hyttefelt på Hydlamyrane ved Stryn skisenter i Stryn kommune. Første del av 

feltet vart regulert i 2008. Den delen av feltet kallar vi Hydla 1. Deretter vart Hydla 2 regulert i 2010 

og Hydla 3 i 2016. Denne planen er ein del av Hydla Hyttegrend og vert kalla Hydla 4. 

Så å seie alle tomtene i Hydla Hyttegrend er nå selde og dei fleste er utbygde. Det er behov for fleire 

hyttetomter i området for å dekke etterspørselen etter fritidseigedomar og på same tid syte for lokal 

verdiskaping. 

Stryn kommune har blitt ein stor hyttekommune og Hydla hyttegrend er utvikla i tråd med 

kommunedelplanen for området. 

2 OM PLANAREALET, RAMMER FOR PLANEN OG PROSESS  
A-vista har utarbeidd planen på vegne av Hydla AS. 

2.1 PLANAREALET I DAG 

Planområdet si plassering er vist på figurar  under, med eit omfang på 161 088 m2. Den kommunale 

vegen, Setrevegen, går frå Stryn sentrum  til skisenteret. Hydlavegen går vestover frå skisenteret til 

hyttefelta Hydla 1, Hydla 2 og Hydla 3. Kyrkjeråsa, -ein eldre kløvveg/rås  med historisk verdi, går 

gjennom planområdet. 

 

Hydla 4 ligg mellom 300-375 moh, i skogs-mark med barskog. Terrenget er litt skålforma, og hellande 

mot aust, med ei stigning på (grovt rekna) 15 %. Grunnen består av skrint vegetasjonsdekke på fjell, 

med grunne myrar inn i mellom. 

 
Figur 1 viser planområdet nord for Stryn sentrum. 
(Kjelde: Statkart). 

 
Figur 2 viser planområdet vest for Stryn vinterskisenter, og sør 
for Hydla 1. (Kjelde: Statkart) 

2.2 NÆROMRÅDET  

Hydla 4 ligg like sør og aust for eksisterande hyttefelt, Hydla 1, 2 og 3. Det er hyttefelt på Tverrfjellet (i 

vest) og i nord/  aust for Vikaelva. Det er om lag 700 meter i luftlinje til skisenteret. Om lag 250 meter 

aust for Hydla 4, ved Vikaelva, ligg Hydla klatrepark, med sørvisbygg, og kafeteria. Vassforsyninga til 

Stryn sentrum ligg om lag 200 meter aust for Hydla 4. Det går ei ski-/tur løype mellom Hydla 1 og Hydla 

4, (mot Ullsheim) . Kyrkjeråsa delar utbyggingsområdet i Hydla 4 to delar og i aust grensar 

planområdet til ein skogsveg som blir nytta til lysløype om vinteren.  

2.3 PLANSTATUS I ANALYSEOMRÅDET  

Figur 8, viser utsnitt av gjeldande Kommunedelplan for Bøasetra - Ullsheim frå  2013 (2013KP01, 

heretter KDP).  

  

Figur 3 viser flyfoto av utbyggingsområda frå 
KDP. (Kjelde: https://kommunekart.com). 

Fig. 4 viser gjeldande KDP, og planområdet (grovt) /F014 og 
F015 med raud strek. (https://kommunekart.com) 

 

Hydla 4 er avsett til fritidsbusetnad, framtidig (F014 og F015) i KDP, men med ein LNF-korridor mellom 

utbyggingsområda, der Kyrkjeråsa går. Råsa er i tillegg dekka av omsynssone (H570, bevaring 

kulturmiljø ).  Det er også vist omsynssone (H570) kring setrane like aust for planområdet. KDP viser 

tilkomst til Hydla 4 som raud (tynn) strek på figur 4 over. 

På figur 5 under, er gjeldande reguleringsplanar i og rundt planområdet vist. Like aust for Hydla 4 ligg 

reguleringsplan for Hydla klatrepark (2017001).  

F14 

F15 

https://kommunekart.com/
https://kommunekart.com/

Figur 5 viser gjeldande reguleringsplanar i nærområdet til Hydla 4. Hydla 1 er regulert, men kom ikkje opp med farge 
i innsynsløysinga. (Kjelde: https://kommunekart.com) 

 

Nord for Hydla 4 ligg Hydla 1. Dette er den første reguleringsplanen som vart utarbeidd i området og 

den heiter derfor Hydla Hyttegrend (PlanID 2008009). I dette dokumentet kallar vi den for Hydla 1. 

Vest for Hydla 4, ligg reguleringsplanane for Hydla 2 og 3 (PlanID 20100011/2014003 og 2016010). 

Turvegnettet i nærområdet regulert i Områderegulering for Tonningleirane ɀ Ullsheim sti- og løypenett 

(PlanID 2013004).  

Den framtidige reguleringsplanen for Hydla 4, overlappar Hydla 3 litt i vest, og Hydla 1 og 2 i nord, der 

tilkomsten til Hydla 4 skal knytast til eksisterande tilkomstveg. 

2.4 ANDRE EKSISTERANDE UTGREIINGAR 

NGI har gjennomført ei skred- og flaumfarevurdering i området i 2017, og konkluderer med at området 

er trygt, dersom det vert teke omsyn til lokale skrentar, og utført vedlikehald på grøfter og drensrør.   

Fylkeskommunen har gjennomført kulturminneregistreringar  i 2017 innanfor Hydla 3, langs 

Kyrkjeråsa og delvis inn på Hydla 4, utan at det er gjort funn som er problematiske for planlagt 

utbygging av hytter i området. Sakshandsamar i Fylkeskommunen har konkludert med at det ikkje er 

behov for ytterlegare utgreiing på dette feltet. 

Det er starta opp arbeid med ein reguleringsplan for Tindegrenda, nord for Hydla 1 og 2. 

Utgreiing av eit eventuelt vegsamband mellom skisenteret og Tverrfjellet er starta opp. Grunneigar i 

Hydla 4 har stilt seg positiv til at ein eventuell veg kan krysse hans eigedom. I så fall vil vegen kome 

inn på planarealet til Hydla 4 lengst i sør.  

 

https://kommunekart.com/

Turvegen mellom Hol og Hydla (aust for Vikaelva) er definert som eit viktig friluftsområde i kommunen 

si frilufts kartlegging, og turvegar rundt det framtidige hyttefeltet er også statleg sikra friluftsområde 

(Tonningleirane ɀ Ullsheim). 

I Miljødirektoratet sin kartbase (Naturbase) er den nordlegaste bekken gjennom Hydla 4 vist med 

flaumfare. Det er angitt radonfare i feltet. Det er ikkje viste registreringar av sjeldne artar eller 

Svartelista artar innanfor (eller nær) området i Naturbase. 

2.5 FØRINGAR FRÅ OPPSTARTSMØTET  

I KDP er det vist tilkomst til feltet frå området like vest for klatreparken (sjå raud tynn strek på figur 

4). Dette er rettleiande og ikkje bindande for plassering av tilkomst vegen.  

Sidan KDP vart utarbeidd har det blitt etablert ein klatrepark og ein gapahuk til bruk for ålmenta i 

dette området. Ein eventuell tilkomst her må krysse under ski-/turløypa til Ullsheim , samtidig som 

lysløype og turveg kjem inn i same område.  Med tanke på at dette vert eit knutepunkt for turløypene, 

rasteplassen og klatreparken (klatretårnet) og dermed eit uteopphaldsareal, passar det dårleg å legge 

ein ny bilveg/tilkomst her.  

Forslagsstillar  foreslår derfor  å knyte Hydla 4 til eksisterande veg mellom Hydla 1 og 2 (sjå figur 5). 

Kommunen har stilt krav om at tilkomstvegen til Hydla 4 skal gå under ski-/tur løypa mot Ullsheim, og 

dimensjonerast for brannbil/sjukebil . 

Kommunen ber om at planen skal følgje opp hovudtrekka i overordna KDP og områdereguleringar. 

Vidare må planen ta omsyn til eventuell framtidig veg mot Tverrfjellet, og elles vise løysingar angåande 

til dømes beiterettar , omsyn til biologisk mangfald, friluftsliv, trafikksikkerheit, flaumfare samt born 

og unge. Det vert lagt vekt på at planen skal ta omsyn til kulturverdiane i, og nær, planområdet, og 

spesielt Kyrkjeråsa.  

2.6 EIGEDOMSFORHOLD 

Planen ligg i innanfor gnr./bnr . 46/113  og 47/55. Forslagsstillar  eig alt areal som inngår i planen. Mot 

Nord grensar planen til gnr./bnr. 46/104 (Hydla 1). Grensa mot Vinsrygg i sør/vest (gnr./bnr . 47/43 ) 

er påvist vinteren 2021, og planen er avgrensa mot denne. Lengst i sør/aust grensar planen mot 

gnr./bnr . 46/2.  Mot Hydla 3, ligg plangrensa inn til 2 selde hyttetomter med gnr. 46, bnr. 289 og 301.  

2.7 PLANEN SITT FORHOLD TIL FORSKRIFT OM KONSEKVENSUTGREIING 

Planen skal utarbeidast i samsvar med kommuneplanen for området, og er utgreia tidlegare. Dermed 

er det ikkje krav om KU i Forskrift om konsekvensutgreiing, §6 eller §8. Planen er difor  utarbeidd utan 

konsekvensutgreiing, planprogram eller melding. 

2.8 PROSESS OG MEDVERKNAD 

Det vart sendt ut varsel om oppstart av planarbeidet til relevante instansar og naboar, den 5. februar 

2021 med tilbakemeldingsfrist 10. mars 2021. Planarbeidet vart annonsert i Fjordingen og på Stryn  

kommune si heimeside. Kopi av oppstartvarsel, adresseliste og innspel er vedlagt planen, og planen 

sitt  forhold til innspela er kommentert i kapittel 6.2 i dette dokumentet.  

Forslagsstillar har vore i kontakt med Bergsida grunneigarlag med tanke på å få til eit vegsamband 

mellom Skisenteret og hytteområdet på Tverrfjellet. Det har resultert i at grunneigarlaget har 

utarbeidd eit forslag til veg. 

Det vart gjennomført dialogmøte med kommunen 24. mars. 2021. Der ytra kommunen at dei ikkje 

ønskjer at ein eventuell veg mot Tverrfjellet skulle visast i planen, men at området der vegen eventuelt 

kan kome, burde regulerast til LNF. Vidare bad dei om at det vart regulert areal for ein sti i retning 

klatreparken og gapahuken/rasteplassen. 

3 DRØFTINGAR SOM LIGG TIL GRUNN FOR PLANEN  
I dette kapittelet drøfter vi kjende data, aktuelle problemstillingar, og beste løysing for planen, og 

eventuelle bøtande tiltak  og føresegner.  

3.1 KONKLUSJONAR FRÅ ROS-ANALYSEN 

Ros-analysen (sjå vedlegg 1) konkluderer med at utbygginga ikkje medfører risiko for liv eller helse 

innanfor området eller for andre samfunnsfunksjonar. Men planen påverkar i ein viss grad 

friluftsinteressene og historiske verdiar. ROS-analysen listar forslag til bøtande tiltak, som sikrar at 

reguleringsplanen kan realiserast med «ufarlege» og «mindre alvorlege» endringar i 

rekreasjonsverdiane og dei historiske (/kulturelle) verdiane: 

¶ Vegen over Kyrkjeråsa må leggast «i terrenget», slik at ein unngår skyting/stor fylling i 

kryssingspunktet. Grøfter/veganlegget må jamnast ut, slik at det blir ein naturleg passasje (for 

gåande på Kyrkjeråsa) over vegen gjennom feltet. Omsynssoner frå KDP må vidareførast i 

reguleringsplanen, med forbod mot inngrep i terrenget, -bortsett frå vegkryssing av Kyrkjeråsa. 

Kryssinga er i tråd med KDP. 

¶ Tilkomstvegen må tilpassast lysløypa og terrenget på ein god måte, slik at rekreasjonsverdiane 

ikkje blir vesentleg reduserte. Dette inneber at fyllingane rundt kulverten under lysløypa må 

jamnast til, og dekkast med torv, slik at konstruksjonen ligg godt i terrenget, og konstruksjonen 

blir minst mogeleg synleg.  

 

ROS-analysen lista generelle krav som av erfaring bør stillast til anleggsarbeidet: 

 

¶ Det bør stillast krav om vask og desinfisering av anleggsutstyr før anleggsarbeidet startar.  

¶ Det bør still ast generelle krav til anleggsarbeidet, ang. støy, støv og sikring av anleggsområda. 

¶ Dersom det vert oppdaga automatisk freda kulturminne under arbeid i hyttefeltet, må arbeidet 

stansast i den utstrekning det kan berøre kulturminnet. Melding skal med det same sendast til 

Vestland Fylkeskommune, jf. Lov 9. juni 1978 nr. 50 om kulturminne §8 andre ledd. 

 

Løysingar i planen  

Teknisk plan viser  veg som ligg «i terrenget» 

der tilkomstvegen kryssar Kyrkjeråsa, ved 

profil 350, som vist i figur 6. I tillegg stiller 

føresegnene krav om bruk av torv på 

sideanlegga til vegen (som ligg i eit høgbrekk 

akkurat i råsa). Dette gjer at gåande på 

Kyrkjeråsa enkelt kan krysse vegen, og at vegen glir godt inn i eksisterande terreng over råsa.  

 

Vidare beskriv ROS-analysen at kulverten under lysløypa må ha god terrengtilpassing,. Bakgrunnen 

for plassering av avkøyrsla (mellom Hydla 1 og Hydla 2), og terrenghøgda på kulverten, er omtalt i 

kapittel 3.2 under. Føresegnene stiller krav om at arrondert  terreng skal plastrast med torv. Forslaga 

til generelle føresegner i ROS-analysen er inkludert i planen. Desse bidreg til å hindre spreiing av 

Svartelista plantar eller inngrep som skadar automatisk freda kulturminne.  

3.2 LØYSINGAR FOR TILKOMST TIL HYDLA 4, OG INFRASTRUKTUR I FELTET 

 I KDP var tilkomstvegen til utbyggingsområdet (F014 og F015 på fig. 4) vist med avkøyrsle frå 

området like vest for Hydla klatrepark (sjå svart stipla linje på figur under).  

 

Den løysinga som KDP viser vil 

verta svært skjemmande. Her 

møtast køyreveg,  ski- og 

turløype/lysløype/skog sveg. 

Det er ein gapahuk med utsikt 

til klatreparken og tilkomst ti l 

klatretårnet i same område. 

KDP var utarbeidd før 

klatreparken vart etablert. I 

tillegg er rasteplass med 

gapahuk og grillplass 

opparbeidd i ettertid. 

Rasteplassen ligg i eit 

knutepunkt for turvegane.  

 

 

Figur 6 viser tverrprofil for vegen der den kryssar Kyrkjeråsa  

 

Figur 7 viser tilkomst til Hydla 4 i KDP som Vart stipla linje, over planforslaget.  






















































